Rejhan Neziri

Gjuha e komunikimit né rrjetet sociale nga
kéndvéshtrimi i etikés islame

Si pasojé e globalizimit dhe e shtrirjes sé té mirave (me dhe pa thonjéza) materiale e
teknologjike, sot s’ka pothuajse asnjé nga té rinjté dhe té rejat qé nuk e pérdorin internetin
dhe mediat sociale. Sot madje edhe shumé té moshuar jané béré thuajse té varur nga
pérdorimi i telefonave “té mengur”, té cilét té gjithé botén ta sjellin né péllémbé té dorés.

Sot interneti dhe rrjetet sociale jané béré pjesé e pandashme e jetés soné. Mé e dhimbshmja
éshté se edhe moshat mé té reja té fémijéve nuk kursehen nga pérdorimi i tyre i
papérshtatshém me moshén qé kané. E gjithé kjo, me ose pa vetédije, béhet me dorén toné si
prindér. Ne ua blejmé, ne i regjistrojmé dhe pikérisht ne prindérit ua mundésojmé fémijéve
tané té njomé qasjen né internet dhe né rrjetet sociale, duke ua fryré moshén e tyre, sepse
pérndryshe, sipas moshés qé kané, juridikisht dhe praktikisht nuk kané té drejté regjistrimi
dhe qasjeje né to. Me kété, tradhtiné e madhe té paré né kété drejtim fémijéve tané ua béjmeé
veté ne prindérit.

Té ngazéllyer e té joshur pafundésisht nga mundésia e re pér t'u shfaqur, pér t'u dukur, pér
té na paré bota, ne sot nuk kursejmé asnjé moment té jetés soné e té mos e publikojmé né
internet a né rrjetet sociale. Nga njé popull gé mé paré druanim té mos merrnin vesh fémijét
e fqinjéve tané se ¢faré kemi ngréné sot, me géllim gqé ata té mos lakmoheshin, sepse ndoshta
atyre u mungonte e njéjta, jemi kthyer né popull gé thuajse gjithcka, ama gjithcka, e
publikojmé né “mbaré botén” qé e kemi né péllémbé. Nga njé popull gé mé paré e ka quajtur
té shenjté jetén private, jemi kthyer né njé popull qé garojmé me té tjerét se kush do té
shpalosé mé shumé elemente té jetés private né rrjetet sociale. Nga krejt kjo fiton pérshtypjen
se ¢do gjé qé béjmé, e béjmeé pér ta shfaqur né internet, pér t'ua treguar té tjeréve... Sikur po
harrojmeé se ne duhet té kénagemi pér veten toné e jo pér té tjerét, se duhet veté t'i shijojmé
kéto té mira e jo té tjerét... T€ tjerét diné té kénaqgen veté, diné t'i shijojné veté té mirat e tyre,
sipas ményreés sé vecanté qé kané.

Bile, jo vetém ne muslimanét, edhe ibadetet, adhurimet e ritualet fetare dhe shenjtériné e tyre
i kemi futur né té njéjtin kallép... Né njé moment kur uné supozoj se duhet té vetmohem me
Zotin tim, se duhet té mbaj njé raport intim, té fshehté e té pérzemért me Krijuesin tim, uné
nuk i rezistoj dot joshjes dhe tundimit té kétij mjeti magjik té quajtur internet, dhe i shfaq, i
shpalos edhe ato qé do té duhej t'i mbaja mé sekrete, mé personale té jetés sime. E kuptoj
plotésisht gézimin gé e ndiejmé nga pérjetimi i té njéjtave dhe nga pamundésia pér ta
pérmbajtur veten gé té mos i ndajmé kéto momente me té tjerét, dhe nuk e kam fjalén pér
kété, por pér njé dimension tjetér, pér pérmasat qé ka marré ky trend dhe prej ku njeriu fillon
té dyshojé se ku éshté kufiriiprivates dhe i publikes, i té sinqgertés dhe i syefagesisé, né gjérat
mé sekrete té jetés, né kété rast té takimeve tona me Zotin. E them nga pérvoja e hidhur
personale se sa heré qé ndonjé televizion privat apo shtetéror ka incizuar faljen e namazit né
xhaminé toné pér ndonjé reportazh a dokumentar, uné si imam né até rast jam falur/lutur

vetém formalisht dhe shumé pak kam gené me vémendje né namaz. Eshté pothuajse e
pamundur ta ruash raportin e pandérpreré dhe té pashképutur me Zotin, kur e di se té ndjek,
té shikon a té regjistron dikush tjetér pérreth teje.

Nga ana tjetér, sa mendojmé se interneti dhe rrjetet sociale né vecanti na afrojné me njerézit
e largét, po aq duhet ta kuptojmé rrezikun se ato né fakt né ményré proporcionale na largojné
nga njerézit e afért dhe nga jeta joné reale...

Pastaj, lojérat online, bixhozi online, faget e pamoralshme online etj. jané béré tanimé
preferenca té shumé té rinjve dhe té rejave tona. Mé herét njerézve u éshté dashur té shkojné
e t'l afrohen sé keqes, sot e keqja, e pamoralshmja, jonjerézorja, dhuna etj. u vjen njerézve
vetvetiu né doré, né dhomé, né shtépi e né familje.

Teknologjia dhe interneti me rrjetet sociale, tinézisht si duket po na grabisin disa gjéra shumé
me vleré:

1. Vetédijen toné, né mesin e informatave té pafund, qé pér pasojé ka ndér té tjera edhe
indoktrinimin dhe, mé buté théné, konfuzionin a hutiné toné kognitive, njohése.
Problemi mé i madh sot nuk éshté mungesa e informacioneve, por shumeésia e tyre dhe
mungesa e aftésisé selektuese te shumica e njerézve pér té dalluar informacionin nga
dija e pastaj lajmin e vérteté nga i rremi, té sigurtin nga i dyshimti.

2. Shéndetin toné psikik, duke mos arritur té krijojmé, ndér té tjera, aftésiné a zotésiné
e asaj qé quhet “tolerancé e ambiguitetit”, qé do té na mundésonte ta ruanim qetésiné
toné té brendshme shpirtérore dhe emocionale kur konfrontohemi me gjéra a situata
diametralisht té kundérta me njéra-tjetrén dhe kur prej nesh pritet té tregojmé maturi
e durim ndaj gjérave e gjendjeve dy a mé shumé kuptimshe. Pér shembull, gjaté
rréshqitjes sé gishtave né Facebook pér té lexuar mé té rejat e miqve tu, t'i ndeshesh
me njé lajm té miré, té gézueshém, madje edhe plot humor, ndérkaq lajmi apo postimi
menjéheré pas tij éshté plot dhuné drastike ndaj fémijés, ndaj gruas, kafshéve etj. Ky
konfrontim me lajme kaq té kundérta me njéri-tjetrin, té lodh shpirtérisht. Pas njé
kohe kjo mund té shkaktojé edhe topitjen, madje edhe humbjen e ndjeshmérisé, ku
nuk té bén mé shumé pérshtypje as gézimi e as pikéllimi. Kjo situaté prej nesh, ndér
té tjera, krijon tipa indiferenté ndaj asaj qé ndodh rreth nesh.

3. Moralin toné, né mesin e sjelljeve pafundésisht té paturp, té pacipé e té pavleré gé
publikohen e shpérndahen gjithande;j.

4. Etikén e komunikimit. Gjuha e vrazhdé, mosrespektimi i ndérsjell€, shpifjet, sharjet
dhe fyerjet sikur jané béré pjesé e fjalorit apo leksikut té internetit e té rrjeteve
sociale... Kéto nuk pérputhen me asnjé rregull té moralit jo vetém islam, por edhe té
etikés sé komunikimit njerézor.

Me sa thash deri mé tani, nuk dua té 1€ té kuptohet se jam dhe kundér pérdorimit té
teknologjisé - né kété rast kundér internetit dhe kundér rrjeteve sociale -. Nuk mund té jem
kundér tyre né parim. Bile-bile edhe veté i pérdori mjaftueshém. Por, ajo qé dua té theksoj
me kété rast éshté fakti se duhet té gjithé té béjmé kujdes qé té mos béhemi produkt dhe
robér té késaj teknologjie, robér té kontrolluar nga interneti dhe nga rrjetet sociale, por ne t'i
kontrollojmé ato dhe t'i vémé né shérbim tonin e té mbaré njerézimit. Duhet té béjmé kujdes
qé teknologjia joné e pérparuar té mos krijojé prej nesh pérbindésha e frankenshtajna té
paméshirshém!



Até qé dua ta trajtoj pak mé hollésisht né kété artikull éshté gjuha apo diskursi i komunikimit
qé e pérdorim ne né internet e né rrjetet sociale. Pér ne si muslimané né ¢do piképamje, por
edhe né kété fushé, mbéshtetjen mé té fugishme dhe orientuese e gjejmé te Kur’ani fisnik, te
jeta e Muhammedit a.s. si dhe te shembujt e bukur e té vlefshém té dijetaréve e té
muslimanéve té devotshém.

Né kété drejtim, kur éshté né pyetje ményra e komunikimit toné real, por sot sidomos ai
virtual, orientues dhe drejtues pér ne do té duhej té ishte fjala e Muhammedi a.s. kur thoté:

“Kush beson All-llahun dhe Ditén e Gjykimit, ose le té flasé miré e bukur, ose le té heshté!”
(Buhariu, Muslimi)

Kjo thénie e tij na bén me dije pérgjegjésiné e fjalés, té komunikimit e té ményrés sé bisedimit
me njéri-tjetrin. Né asnjé situaté nuk duhet ta harrojmé mbikéqyrjen e Zotit ndaj nesh dhe
marrjen toné né pérgjegjési nesér né Ditén e Gjykimit nga ana e Tij.

Muhammedi a.s. né kété drejtim po ashtu thoté:

“Musliman (i ploté, i vérteté) éshté, prej gjuhés dhe dorés sé té cilit jané té sigurté muslimanét
(njerézit) e tjeré.” (Buhariu, Muslimi, Nesaiu)

Nuk mund dhe nuk guxon té jeté ndryshe, pasi veté fjala “Islam” nénkupton nénshtrim ndaj
Zotit dhe jeté pagésore me ¢dokénd dhe me gjithcka. Fjala “musliman” nénkupton njeriun,
mashkull apo femeér, i cili i nénshtrohet Zotit plotésisht dhe me kété rast prej tij buron vetém
paqe, getési, mirésjellje, dashuri e respekt.

Né rastin toné, ky hadith do té thoté: musliman i vérteté éshté ai i cili né rrjetet sociale flet e
komunikon me té tjerét njerézishém, muslimange dhe kur’ange, dhe i cili me duart e tij, me
gishtat e tij né tastaturé, nuk e léndon askénd, nuk e shqgetéson askénd, nuk e néngmon
askénd. Thjesht, nga muslimani dhe nga muslimanja né botén reale dhe virtuale buron vetém
dashuria, respekti, nderi, vlerésimi dhe hareja.

Kétu, secili prej nesh le ta maté vetveten né peshoren e késaj thénieje té Muhammedit a.s. sa
heré qé niset té€ lidhet né internet apo né rrjetet sociale. Le ta parashtrojé pyetjen: né internet
dhe né Facebook do té shpérndaj dashuri, respekt, harmoni, page e qetési, apo té kundértén
e tyre? Pra, me fjalé té tjera, edhe kétu besoj se duhet té béjmé nijet, té vendosim, njésoj si¢
béjmé nijet para namazit, para agjérimit si dhe para ibadeteve apo ritualeve té tjera.

Pércillet nga Esved bin Esram el-Muharibijj r.a. i cili njé dité i ka théné Muhammedit a.s.: “O i
Dérguar i Zotit, mé késhillo e mé méso dicka!” Ai mé pyeti: “A e kontrollon dot gjuhén ténde?”
[ thash: “Cfaré té kontrolloj tjetér gjé, nése jo gjuhén time?” Mé tha: “A e kontrollon dorén
ténde?” 1 thash: “Cfaré té kontrolloj tjetér gjé, nése jo dorén?” Mé tha: “Atéheré, me gjuhén
ténde mos thuaj asgjé tjetér, pos sé mirés dhe mos e shtrij dorén ténde, pos se né punét e mira e
té dobishme!” (Taberaniu)

Edhe njé heré, sa e kontrollojmé gjuhén toné dhe dorén toné kur shkruajmé dhe kur
komunikojmé né internet?



Disa parime té komunikimit (té té folurit dhe té té shkruarit) né internet

1. Parim bazé gjaté komunikimit ta kemi mirésiné, dashuriné dhe méshirén, e jo té keqgen,
urrejtjen dhe kryelartésiné.

2. Komunikimi duhet té béhet pér té siguruar njé dobi ose pér té larguar njé dém, madje edhe
né bisedat e thjeshta duhet pasur kujdes gé té arrihen rezultate té dobishme.

3. Duhet folur me njé ton té buté e té kuptueshém. Kur’ani fisnik lidhur me kété na e pércjell
késhillén e Llukmanit a.s. drejtuar birit té tij: “Ec me kujdes e modesti, e fol me zé té ulét; se
zéri mé i vrazhdé éshté zéri (pallja e) i gomarit!” (Lukman, 31:19).

4. Sé pari duhet dégjuar miré ajo qgé flitet, duhet kuptuar tema e saj, e pastaj né qofté se
nevojitet, duhet folur vetém aq sa ka nevojé. Né fakt éshté zotési té dish té dégjosh. Ai qé
nuk dégjon, por flet vazhdimisht, nuk méson dot gjéra té reja. Ai do t'i pérsérisé té njéjtat
fjalé a mendime si njé refren... Lidhur me edukatén e té folurit ka disa fjalé té urta:

- Zoti té ka dhéné dy veshé e njé gjuhé, qé té dégjosh dy heré e té flasésh njé.
- Né qofté se fjala éshté e argjendté, heshtja éshté e arté.
- Njerézit e pérkryer shkallén e tyre e kané arritur népérmjet heshtjes.

5. Pa mos u dhéné shumé pas personave dhe ngjarjeve, duhet pérpjekur té kuptohet tema
kryesore e ngjarjes, lidhja shkak-pasojé e saj. Proverbi kinez né vijim e shpreh shumé qarté
réndésiné e ruajtjes sé nivelit gjaté komunikimit:

Kokat e médha flasin pér mendimet, kokat e mesme flasin pér ngjarjet, kurse kokat e vogla
flasin pér personat.

Té flasésh pér personat mund té shkaktojé thashetheme, kurse té€ merresh me rréfimin e
njé ngjarjeje rrezikon ta humbasésh pamjen e ploté té temés sé bisedés.

6. Duhet t'i kemi parasysh parimet morale té sures el-Huxhurat, 49, gjaté komunikimit toné
real dhe né vecanti atij virtual:

- qé njerézve té médhenj té mos u drejtohemi né formé personale, si¢c u drejtohemi
njerézve té afért dhe miqve tané, por me respekt té thellé...

- té mos u drejtohemi té tjeréve me llagape, nofka lénduese...

- té mos tallemi me té tjerét dhe té mos i néngmojmeé ata...

- témosiléndojmeé té tjerét me fjalé a me sjellje...

- té mos gjurmojmeé té metat e té tjeréve dhe té mos i spiunojmeé ata...

- té mos flasim me hamendje dhe me dyshime té pabazuara...

- té mos i ndjekim lajmet e pakonfirmuara, lajmet e rreme dhe késhtu t'u béjmé
padrejtési té tjeréve dhe vetvetes...

All-llahu xh.sh. u ka dhéné sihariq atyre qé diné té dégjojné dhe qé pérdorin fjalét mé té mira
e mé té bukura gjaté komunikimit:

-

“.. e ti pérgézoji robérit e Mi! Té cilét e dégjojné fjalén dhe e pasojné até mé té mirén prej saj.
(ez-Zumer, 39:17-18)

Né qofté se i shikojmé diskutimet qé béhen, zénkat dhe mospajtimet qé shfagen, do té
kuptojmé lehté se ne njerézit ende nuk jemi mésuar té flasim si duhet e té komunikojmé sipas
parimeve etike, té cilat sigurojné dashuri e jo urrejtje, respekt e simpati dhe jo antipati e
pérbuzje... Né té shumtén e rasteve, shkak i zénkave midis njerézve jané fjalét e pamatura, me
té shara e me mungesé respekti e mirésjelljeje.

Nga ana tjetér, fjalét e mira e té bukura té théna né kohén dhe vendin e duhur kané gené
pikénisja e lumturive mé té médha qé i ka njohur njerézimi.

Né kété kontekst té mos e harrojmé porosiné e Pejgamberit a.s. kur thoté:

Pércjell Abdullah ibni Mes’'udi r.a. se Pejgamberi a. s. ka théné: “Até qé e kané mbérritur
njerézit nga pejgamberét e méparshém éshté thénia: Né qofté se nuk ke turp, béj ¢faré té duash!”
(Buhariu)

Pér té mos u béré robér té sundimit té perceptimit vizual, pamor dhe pér té mos u béré
produkt i dikujt, ne sot kemi nevojé té ringjallemi me ndjenjén e turpit, té marres...

Ne sot kemi nevojé pér njé kryengritje dhe revolucion qé do ta vendosé turpin sérish né krye
té vlerave morale, té vlerave gé na e kané pércjellé té gjithé pejgamberét e Zotit...

Dijetarét islamé marren e ndajné né katér grupe:

- Marre kundrejt Zotit

- Marre kundrejt njerézve té tjeré

- Marre kundrejt melekve, engjéjve
- Marre kundrejt vetvetes

Kjo e fundit né fakt do té duhej té radhitej né rend té paré. Kur njeriu turpérohet nga vetvetja,
kjo tregon se ai ka né zemrén dhe shpirtin e tij nderin, fisnikérinég, dinjitetin...

Pércjell Abdullah ibni Mes’udir.a. nga Pejgamberi a.s. se ai njé dité u ka théné té pranishméve:
“Kijeni turp All-llahun, ashtu si¢ e meriton Ai!” | thamé: “Falé Zotit, ne kemi turp ndaj Tij!” Ai
na tha: “S’e kam fjalén pér kété, por pér turpin qé e meriton Zoti, né kuptimin: ta ruash kokén
dhe gjithé cfaré pérfshiné ajo (té gjitha organet e saj); ta ruash barkun dhe gjithé ¢faré pérmban
ai; ta kujtosh vdekjen dhe até qé vjen pas saj. Kush e déshiron Ahiretin (pra, Xhennetin), ai
largohet nga stolité e késaj bote. Kush vepron késhtu e ka turp Zotin ashtu si¢ e meriton Ai.”
(Tirmidhiu)

Ményra mé e miré pér t'u ringjallur me virtytin e turpit, éshté rishikimi i besés, i zotimit qé ia
kemi dhéné Krijuesit toné qysh né ezel, né parahistori, kur ai i ka krijuar shpirtrat tané dhe i
ka pyetur: A sjam uné Zoti juaj? Me kété rast ato i kané théné: Gjithsesi qé Ti je Zoti yné! Ty té
besojmé dhe Ty té bindemi!

Pra, pakéz edukaté komunikimi, pakéz mare e turp ndaj vetvetes, ndaj Zotit, ndaj melekve e

ndaj njerézve té tjeré edhe né internet dhe né rrjetet sociale, do té na béjé miré té gjithé neve.
Do ta shikoni se ¢cfaré mrekullie do té krijojé kjo “magji” né jetén toné.

Mbetshi nén kujdesin, mbrojtjen dhe méshirén e ploté té Zotit!

